
 

Scolarité-Albanais 

Shkolla në Gjenevë 
 

Sapo keni arritur në Gjenevë dhe keni pyetje rreth shkollës dhe shkollimit të fëmijëve tuaj? 

Ky dokument ju sjell informacionet rreth këtyre pikave: 

1. Shkolla në Gjenevë? 

2. Shkollimi fillor: shkolla dhe mikpritja e fëmijëve jo-frëngjisht folës? 

3. Shkollimi sekondar I: cikli i orientimi dhe mikpritja e fëmijëve jo-frëngjisht folës? 

4. Pas ciklit të orientimit: Shkollimi i mesëm/sekondar II? 

5. Shërbimi i Mikpritjes së Shkollimit sekondar II (ACCES II) 

6. Rrjetet, ndihmat dhe mbështetjet për mësimin jashtë shkollës?   

1. Shkolla në Gjenevë 

Në Gjenevë, shkolla është publike, laike, falas dhe aftësimi i të rinjve është i obligueshëm deri 

në moshën 18 vjeçare. Është e ndarë në tri etapa, sipas moshës së nxënësve: 

- 4-12 vjeç : shkolla fillore 

- 12-15 vjeç: shkollimi i mesëm I: cikli i orientimit 

- 15-18 vjeç: shkollimi i mesëm II: një aftësim të përgjithshëm ose profesional 

Misioni i shkollimit publik është mësimdhënia e cila do t’u mundësojë të gjithë nxënësve të 

marrin njohuritë dhe kompetencat më të mira në funksion të së ardhmes së tyre.  Vëmendje e 

veçantë i kushtohet secilit fëmijë për t’i ofruar ambientin shkollor më të përshtatshëm për 

veçoritë e tij.  Pavarësisht nevojave, ndonjë paaftësie të mundshme, origjinës dhe kushteve të 

jetesës së tij, nxënësi duhet të ketë mundësi të zhvillojë shkollimin në kushtet më të mira të 

mundshme. 

2. Shkollimi fillor: shkolla dhe mikpritja e fëmijëve jo-frëngjisht folës   

Shkolla fillore është etapa e parë e shkollimit të detyruar. Ka të bëjë me nxënësit nga 4 deri në 

12 vjeç dhe zhvillohet në tetë vjet :  

- cikli fillor, nga viti 1 deri në vitin e 4-t të arsimit fillor për nxënësit nga 4 deri në 8 vjeç,  

- cikli i mesëm, nga viti i 5-të deri në vitin e 8-të fillor për nxënësit e moshës 8 deri në 12 

vjeç. 

Viti shkollor: 

Viti shkollor fillon në fund të muajit gusht dhe përfundon në fund të qershorit ose në fillim të 

korrikut. Regjistrimi në shkollë mund të bëhet përgjatë gjithë vitit shkollor, zakonisht brenda 3 

ditëve pas kërkesës së familjes.  

Regjistrimi: 

Duhet kontaktuar shkollën fillore më të afërt për të marrë informacionet e nevojshme. Do të 

pranoheni më pas me fëmijën tuaj nga drejtoria e shkollës të cilës i përket ai sipas vendbanimit 

tuaj për të kryer regjistrimin. 

Orari ditor: nga ora 8:00 deri në 11:30 dhe nga 13:30 deri në 16:00 të hënave, marteve, enjteve 

dhe të premteve si dhe nga ora 8:00 deri në 11:30 të mërkureve duke filluar nga cikli i mesëm. 

Personi i referencës: në shkollë fillore, fëmija juaj do të ketë një mësues kujdestar të cilin/en 

mund ta kontaktoni në rast se keni pyetje. 

Marrëdhëniet familje-shkollë: 

Shkolla bashkëpunon me familjet për t’i shoqëruar sa më mirë fëmijët dhe për të krijuar një 

klimë të mirëbesimit.  

Gjatë vitit, takime të ndryshme mes jush dhe mësuesve do të organizohen individualisht ose 

gjatë mbledhjeve të prindërve. 

Për më tepër, mësuesit e fëmijës suaj janë të qasshëm në çdo kohë për të biseduar me ju dhe 

për t’iu përgjigjur pyetjeve të ndryshme në lidhje me shkollimin e fëmijës suaj.  

Për këto takime me shkollën, në rast nevoje, mund të kërkohet një përkthyes përkatës. 

Mësimdhënësi është përgjegjës për të ftuar përkthyesin.  

Klasat e mikpritjes në nivelin fillor: 

Nxënësit nga 4P deri në 8P (7 deri në 12 vjeç) të cilët sapo kanë arritur në Gjenevë dhe nuk 

flasin as nuk shkruajnë mjaftueshëm mirë në gjuhën frënge për t’i ndjekur mësimet, 

regjistrohen me gjysmë orari në klasë të rregullt dhe me gjysmë orari në klasë të mikpritjes.  

Qëllimi është që t’i mundësohet nxënësit të mësojë shpejt gjuhën frënge dhe zakonet shkollore 

të Gjenevës. Klasa e mikpritjes gjendet brenda shkollës ose në një shkollë në afërsi. Nxënësit 

zakonisht i kalojnë katër gjysmë-ditë në javë në klasën e mikpritjes dhe kohën e mbetur në klasë 

të rregullt. Ata ndjekin zakonisht klasën e mikpritjes në maksimum 12 muaj. Niveli i frëngjishtes 

përcakton kalimin në klasë të rregullt. Mësuesi i klasës së mikpritjes bashkëpunon ngushtë me 

mësuesin përgjegjës të klasës së rregullt. 

Fletorja e nxënësit: 

Fëmijës suaj do t’i jepet një fletore e nxënësit, e cila përmban informacione të ndryshme rreth 

shkollës (oraret, emrat e mësuesve, numrat e telefonit, adresat, datat e pushimeve etj.) Ajo 

shërben si mjet komunikimi mes shkollës dhe familjes. Nga klasa 3P, nxënësit do t’i shënojnë 

detyrat e shtëpisë aty. Prindërit mund të shënojnë mesazhe, mund të bëjnë kërkesë për takim 

dhe duhet ta nënshkruajnë çdo javë.  

Materiali 

Materiali shkollor sigurohet falas në fillim të vitit shkollor; vetëm disa gjësende personale 

(pantoflat, përparësja, çanta, ...) do të kërkohen, sipas një liste të shpërndarë në fillim të vitit. 

Mungesat: 

Nëse fëmija juaj është sëmurë, duhet të qëndrojë në shtëpi. Duhet ta informoni shkollën 

menjëherë. Rikthimi në shkollë duhet të shoqërohet me një arsyetim me shkrim nga ana juaj 

në të cilin tregohet motivi i saktë si dhe kohëzgjatja e mungesës. Një vërtetim mjekësor mund 

të kërkohet për një mungesë të zgjatur. 

Mësimdhënia, vlerësimi dhe kalimi: 

Programi definohet sipas një Plani Studimor Romand (PER) dhe ndiqet në mënyrë të njëjtë nga 

të gjitha shkollat e kantonit. 

Nuk ka vlerësime me nota nga 1P deri në 4P dhe as në klasë të mikpritjes: vlerësimet bëhen 

përmes shkrimit. Nga niveli 5P, nota më e larta është 6. 4 është nota e mjaftueshme.  

Progresi i nxënësve, kompetencat e tyre shkollore dhe sjellja e tyre vlerësohen rregullisht. 

Rezultatet e provimeve të bëra gjatë vitit përcaktojnë kalimin nga viti shkollor në vitin tjetër. 

Një raport i notave ju dorëzohet tri herë gjatë vitit, i cili tregon arritjet e fëmijës suaj në mësimet 

e jetës shkollore dhe në fushat e ndryshme. Përmes nënshkrimit tuaj, ju konfirmoni se jeni 

njoftuar me informacionet.  

Ndihma për detyra: 

Detyra të mbikëqyrura propozohen nga shkolla pas orarit të mësimit pasdite. Organizimi i tyre 

shpjegohet në fillim të vitit. 

Mikpritja parashkollore: 

Gjatë pushimit të drekës dhe pas orarit të mësimit, në bazë të regjistrimit, fëmijët mund të 

merren nën përkujdesjen e shkollës nëpërmjet një organizmi të quajtur GIAP (grupimi ndër-

komunal për aktivitetet parashkollore). Ky i fundit propozon shoqërim dhe drekë në mesditë 

dhe/ose shujtë dhe aktivitete nga ora 16 deri në orën 18.  

Kujdes, këto shërbime janë me pagesë ! 

Pushimet dhe festat: 

Datat zyrtare ju komunikohen në fillim të vitit, por në përgjithësi, janë 5 periudha të pushimeve 

gjatë vitit: ato të vjeshtës, të Kërshëndellave dhe Vitit të ri, të shkurtit, të Pashkëve dhe të verës. 

Këto informacione gjenden në fletoren e nxënësit dhe në webfaqen zyrtare ge.ch. 

3. Mësimdhënia e mesme I: cikli i orientimit dhe mikpritja e fëmijëve jo frëngjisht 

folës? 

Nga 12 deri në 15 vjeç, fëmijet regjistrohen në ciklin e orientimit (CO). Është fazë e rëndësishme 

e cila përcakton orientimin e tyre shkollor ose profesional të ardhshëm.  

Këto tri vite të CO quhen:  E 9-ta, e 10-ta, e 11-ta (ose 9CO, 10CO, 11CO). 

Viti shkollor: 

Viti shkollor fillon në fund të muajit gusht dhe përfundon në fund të qershorit (ose në fillim të 

korrikut). Regjistrimi në shkollë mund të bëhet përgjatë gjithë vitit shkollor, zakonisht brenda 3 

ditëve pas arritjes së familjes në kanton.  

Regjistrimi: 

Procedurat dhe formulari i regjistrimit në CO gjenden në webfaqen ge.ch nën “Regjistrimi i 

fëmijës tim në ciklin e orientimit: nxënës jo frëngjisht folës”. Do të priteni pastaj me fëmijën 

tuaj nga shkolla ku do të shkollohet për të kryer regjistrimin. 

Orari ditor: Fëmija juaj do të pranojë orarin në ditën e parë të shkollës. 

 

Persona e referencës: 

Në CO, fëmija juaj do të ketë një mësues kryesor të quajtur “kujdestari i klasës”, të cilin mund 

ta kontaktoni në rast se keni pyetje në lidhje me shkollimin e fëmijës suaj.  

Për çdo lëmi (gjuhë frënge, matematikë, edukatë fizike, etj.), fëmija juaj do të ketë një mësues 

të ndryshëm.  

Marrëdhëniet familje-shkollë: 

Shkolla bashkëpunon me familjet për t’i shoqëruar sa më mirë fëmijët dhe për të krijuar një 

klimë të mirëbesimit. 

Gjatë vitit, takime të ndryshme mes jush dhe mësuesve do të organizohen individualisht ose 

gjatë mbledhjeve të prindërve. 

Mësuesit e fëmijës suaj janë të qasshëm në çdo kohë, me caktim të takimit, për të biseduar me 

ju dhe për t’iu përgjigjur pyetjeve të ndryshme në lidhje me shkollimin e fëmijës suaj.  

Për këto takime me shkollën, në rast nevoje, mund të kërkohet një përkthyes përkatës, 

mësimdhënësi është përgjegjës për ta ftuar atë.   

Klasat e mikpritjes: 

Nxënësit të cilët sapo kanë arritur në Gjenevë dhe të cilët nuk flasin as nuk shkruajnë 

mjaftueshëm mirë në gjuhën frënge për të ndjekur mësimet, regjistrohen fillimisht në klasë të 

mikpritjes me orar të plotë. Qëllimi është që t’i mundësohet nxënësit të mësojë shpejt gjuhën 

frënge dhe të integrohet në shkollën e Gjenevës në mënyrë që të përfshihet sa më shpejt në 

një klasë të rregullt.  

Fletorja e nxënësit: 

Fëmijës suaj do t’i jepet një fletore e nxënësit, e cila përmban informacione të ndryshme rreth 

shkollës (oraret, emrat e mësuesve, numrat e telefonit, adresat, datat e pushimeve, etj.) Ajo 

shërben si mjet komunikimi mes shkollës dhe familjes. Prindërit duhet të verifikojnë rregullisht 

nëse mësuesit kanë bërë shënime dhe mund të shkruajnë një mesazh për mësimdhënësin. Ata 

duhet ta nënshkruajnë çdo dy javë.  

Materiali 

Materiali shkollor ofrohet pa pagesë në fillim të vitit; vetëm disa gjësende personale (këpucë 

për edukim fizik, çantë, etj.) do të kërkohen sipas një liste që ju dorëzohet në fillim të vitit. 

Mungesat: 

Nëse fëmija juaj është sëmurë, duhet të qëndrojë në shtëpi. Duhet ta informoni shkollën 

menjëherë. Rikthimi në shkollë duhet të shoqërohet me një arsyetim me shkrim nga ana juaj 

në të cilin tregohet motivi i saktë si dhe kohëzgjatja e mungesës. Një vërtetim mjekësor mund 

të kërkohet për një mungesë të zgjatur. 

Kalimi në klasë të rregullt: 

Niveli i frëngjishtes përcakton momentin e integrimit total të fëmijës suaj në klasë të rregullt.  

 

Mësimdhënia, vlerësimi dhe kalimi: 

Programi përcaktohet nga një Plani të mësimeve romand (PSR/PER) dhe nga programet 

kantonale dhe ndjeket në mënyrë të njëjtë nga të gjitha shkollat e kantonit. 

Nota më e lartë për një vlerësim është 6; 4 është notë e mjaftueshme. Në klasë të mikpritjes, 

mund të ketë vlerësime vetëm me shkrim, pa nota. 

Rezultatet e provimeve të bëra gjatë vitit përcaktojnë kalimin nga një vit shkollor në tjetrin. 

Një raport i notave ju dorëzohet tri herë gjatë vitit dhe tregon arritjet e fëmijës suaj në mësimet 

e jetës shkollore dhe në fushat e ndryshme. Përmes nënshkrimit tuaj, ju konfirmoni se jeni 

njoftuar me informacionet.  

Ndihma për dëtyra: 

Detyra të mbikëqyrura propozohen nga shkolla pas orarit të mësimit pasdite, sipas një 

planprogrami të shpërndarë në fillim të vitit. 

Shujta e drekës: 

Në CO, nuk ka restaurant sikur në shkollë fillore. Secili CO propozon zgjedhje të ndryshme për 

pushimet e drekës.  

Për t’i kuptuar këto zgjedhje, duhet të informoheni drejtpërdrejt te CO të fëmijës suaj. 

Ekipi mjekësor dhe pedagogjik. 

Secila shkollë ka të angazhuar së paku dy psikologë, dy këshilltarë socialë dhe një infermiere. 

Këto persona pranojnë nxënësit ose prindërit e tyre pa pasur nevojë për caktim të takimit. 

Mund t’i kontaktoni duke e telefonuar sekretariatin i cili do të transferojë thirrjen tuaj ose 

përmes kujdestarit të klasës. 

Pushimet dhe festat: 

Datat zyrtare ju komunikohen në fillim të vitit, por në përgjithësi, janë 5 periudha të pushimeve 

gjatë vitit: ato të vjeshtës, të Kërshëndellave dhe Vitit të ri, të shkurtit, të Pashkëve dhe të verës. 

Këto informacione gjenden në fletoren e nxënësit dhe në webfaqen zyrtare ge.ch. 

4. Pas ciklit të orientimit: Shkollimi i mesëm II? 

Në fund të ciklit të orientimit, fëmijës suaj i ofrohen kryesisht dy mundësi:  

Aftësimi i përgjithshëm 

Shkollimi i mesëm II propozon disa aftësime të përgjithshme të cilat ua mundësojnë fëmijës të 

zhvillojë dhe zgjerojë njohuritë dhe kompetencat e fituara gjatë shkollimit të detyrueshëm. 

Fëmija juaj mund të zgjedh në mes të dy rrugëve të studimeve: 

• Kolegji i Gjenevës: për të marrë një diplomë nga Gjimnazi (4 vjet) 

• Shkolla e kulturës së përgjithshme: për të marrë çertifikatën e ECG (për 3 vjet) dhe 

diplomën e specializuar (për 4 vjet) 

Të gjitha aftësimet e përgjithshme mundësojnë marrjen e një titulli i cili jep mundësi për ndjekje 

të studimeve në universitet, në shkolla të larta të specializuara ose në shkolla profesionale të 

larta.   

Aftësimi profesional (Dëshmi federale e aftësimit profesional (DAP/AFP) Certifikatë federale e 

kapacitetit (CFK/CFC), certifikatë e pjekurisë profesionale (PP/MP)). 

Aftësimi profesional u dedikohet atyre nxënësve të cilët, që nga dalja e ciklit të orientimit, 

dëshirojnë të ndjekin një zanat i cili iu mundëson ushtrimin e një profesioni menjëherë pas 

aftësimit (art, tregti, ndërtimtari, shëndet dhe social, hoteleri, gastronomi, ndërtim, etj.)  

Ai ekziston në dy forma, me kohëzgjatje nga 3 deri në 4 vjet:  

1) Zanati pranë një biznesi (sistemi dual) 

2) Zanati në shkollë (sistemi me orar të plotë) 

Dega profesionale ndahet në etapa të ndryshme  

1) Dëshmia federale e aftësimit profesional (DAP/AFP): aftësim dyvjeçar i cili mundëson 

ushtrimin e një profesioni dhe hyrjen në tregun e punës. Mund të vijohet deri në marrjen 

e një Certifikate federale të kapacitetit (CFK); 

2) Certifikata federale e kapacitetit (CFK/CFC): aftësim 2 ose 3 vjeçar, ose në sistem dual 

(punë te një biznes dhe mësime teorike në shkollën profesionale, një ose dy ditë në 

javë), ose në sistem me orar të plotë (aftësim praktik dhe teorik në shkollë me zakonisht 

praktikë nëpër sipërmarrje); 

3) Pjekuria profesionale (PP/MP) është një shtojcë në disiplinat e kulturës së 

përgjithshme që merret gjatë ose pas aftësimit profesional fillestar të nivelit CFK. Ajo 

hap dyert për studime të nivelit bachelor në shkollat e larta të specializuara (ShLS) në 

fushat e inxhinerisë, shëndetit, punës sociale, arteve dhe ekonomisë. 

5. Shërbimi i Mikpritjes së Shkollimit sekondar II (ACCES II) 

Shërbimi i Mikpritjes për Shkollimin e Mesëm II (ACCES II) pranon studentë të moshës 15 deri 

në 19 vjeç, të cilët nuk flasin frëngjisht për 2 ose 3 vite kujdes. Ky shërbim propozon struktura 

të cilat u mundësojnë nxënësve t’i përforcojnë njohuritë e tyre me qëllim të vazhdimit të 

aftësimit shkollor ose profesional.  

Janë 5 ndarje të ACCES II 

• Klasat e mikpritjes: 

Klasat e mikpritjes pranojnë nxënës migrantë me gjuhë amtare të huaj të moshes 15 deri ne 19 

vjeç të cilet sapo kanë ardhur në Gjenevë dhe të cilët dëshirojnë të ndjekin një shkollim i cili do 

t’ju mundësojë ose të ndjekin studime ose të hyjnë në një filialë profesionale. Ky lloj i klasës 

nuk kërkon asnjë parakusht shkollor dhe mund të variojë nga alfabetizimi deri në përgatitje për 

një klasë të dymbëdhjetë.  

Klasat e mikpritjes kanë për qëllim mësimin e gjuhës frenge dhe ndonjëherë atë të “profesionit” 

të nxënësit (rregullat e shkollës) si dhe një përditësim të njohurive të përgjithshme. 

• Klasat e orientimit profesional:  

Klasat e orientimit profesional ju përkasin personave me gjuhë amtare të huaj, të liruar nga 

shkollimi i obligueshëm, të moshes 19 vjeç maksimum të cilet ende nuk e kanë arritur nivelin 

shkollor dhe autonominë e kërkuar për të hyrë në botën profesionale. Shumica e nxënësve vjen 

nga klasat e mikpritjes së CO dhe klasave të mikpritjes së ShM II. Nxënësit do të përfitojnë, ndër 

tjera, nga një përforcim të frëngjishtes dhe aktiviteteve në punëtori. Ky vit ju mundëson të 

përmirësojnë nivelin shkollor, të zbulojnë realitetin e botës profesionale - përmes vizitave ose 

praktikave - dhe të zhvillojnë shkathtësitë manuale. 

• Klasat e integrimit profesional (KIP/CIP) 

Klasat e integrimit profesional u mundësojnë të rinjve, të liruar nga shkollimi i detyrueshëm dhe 

të moshuar 19 vjeç në maksimum, të bëjnë një plan të aftësimit profesional në shkollim me 

orar të plotë. Ky sektor përfshinë klasa të nxënësve me gjuhë amtare të huaj të cilët përfitojnë 

nga shkollimi i përforcuar në gjuhë frënge. Shumica e nxënësve vjen nga klasat e mikpritjes së 

ciklit të orientimit dhe klasave të mikpritjes nga ShM II. Nxënësve ju kërkohet, gjatë vitit 

shkollor, të kërkojnë dhe të kryejnë praktikë (stazh) nëpër biznese, nga një deri në dy javë, pa 

kompensim, për planifikime profesionale dhe për t’u përballur me pritjet e tregut të punës. 

• Klasat e integrimit shkollor (KISh/CIS) 

Klasat e integrimit shkollor pranojnë nxënës me gjuhë amtare të huaj nga 15 deri në 19 vjeç të 

cilët vijnë nga klasat e mikpritjes ose që sapo kanë ardhur në Gjenevë dhe nuk kanë nivel 

shkollor të duhur, sidomos të gjuhës frënge, për të planifikuar menjëherë një integrim në një 

shkollë të dëshirës së tyre.  

Kjo strukturë i përgatitë për hyrje në shkollat e ShM II. Nxënësit janë të ndarë sipas nivelit të 

tyre shkollor dhe projekteve të tyre. 

• Mikpritja shkollore: 

Mikpritja shkollore është strukturë e propozuar me orar të pjesshëm për frëngjisht-folës të rinj 

(vetëm deri në pushimet e tetorit) dhe atyre me gjuhë amtare të huaj të cilët janë mes 15 dhe 

19 vjeç, të cilët kanë ardhur në Gjenevë dhe që për arsye të ndryshme, nuk mund të integrohen 

menjëherë në klasë.  

Mikpritja shkollore vlerëson dhe orienton këta të rinj kryesisht përmes mësimit të gjuhës frënge 

dhe matematikës, si dhe aktiviteteve shoqërore-edukative të vendosura nën përgjegjësinë e 

animatorëve të Fondacionit për animim shoqëror dhe kulturor (FASe).  

6. Rrjetet, ndihmat dhe mbështetjet për mësim jashtë shkollës 

Një rrjet i profesionistëve propozon një shoqërim shkollor jashtë shkollës për të mbështetur 

fëmijën tuaj gjatë shkollimit të tij/saj. Ja disa shembuj: 

Croix-Rouge Jeunesse (Kryqi i kuq për rini) propozon seanca të ndihmës për detyra për nxënësit 

e shkollës fillore dhe të miturve të pashoqëruar të cilët banojnë në qendrat e strehimit kolektiv 

për azilkërkuesit (zakonisht të marteve përveç pushimeve shkollore). 

Reliance ofron shoqërim shkollor për fëmijët të cilët jetojnë në komunat e Onex, Confignon, 

Lancy ose Vernier. 

Ara/Ajeta ofron kurse ndihmëse të individualizuara për nxënësit dhe praktikantët të cilet 

përballen me vështirësi shkollore. Këto kurse ofrohen nga studentë. 

Kujdes, këto shërbime janë me pagesë ! 

Shtëpitë e lagjeve dhe Qendrat për kohë të lirë ofrojnë po ashtu ndihmë për dëtyra si dhe shumë 

lloje të aktiviteteve pa pagesë për fëmijë dhe adoleshentë. 

(https://fclr.ch/membres/) ose këtu : https://bonjourgeneve.ch/tag/fase/ 

 

Aktivitetet sportive, kulturore dhe të kohës së lirë janë po ashtu shumë të rëndësishme, mos 

hezitoni të konsultoni rubrikën “enfance” (fëmijëria) për të pasur më shumë informacione si 

dhe Bonjour Genève për adresat e dobishme. 

Webfaqet e referencës 

Secila shkollë ka një webfaqe ku përmblidhen informacione të shumta. 

Webfaqja ge.ch jep po ashtu informacione praktike të përgjithshme rreth shkollës: 

https://www.ge.ch/contacter-trouver-ecole-primaire 

https://www.ge.ch/bienvenue-ecole-primaire 

https://www.ge.ch/parcourir/ecoles-formations/cycle-orientation 

https://www.ge.ch/inscrire-mon-enfant-au-cycle-orientation/eleve-non-francophone  

https://www.ge.ch/vacances-scolaires-jours-feries/vacances-scolaires 

https://www.ge.ch/cours-francais-parents-non-francophones 

https://www.ge.ch/cours-langue-culture-origine-eleves-enseignement-obligatoire 

https://www.ge.ch/parcourir/ecoles-formations/enseignement-secondaire-ii 

 

Plani i studimeve romand (PSR/PER):   

https://www.plandetudes.ch/per 


